Consello Social
Universideade de Vigo

ACTA DA REUNION ORDINARIA DA COMISION ECONOMICA
DO CONSELLO SOCIAL DO 10.06.2026

LUGAR: Sala de Xuntas do 2° andar do edificio Exeria do campus de Vigo
DATA: 10.06.2026

HORA DE COMEZO: 16:15 h.

HORA DE REMATE: 18:00 h.

Asisten:

Atanes Limia, Xosé Manuel

Fernandez Zunzunegui, Emilio

Grafia Nogueiras, JesUs

Lesmes Romero, Yolanda

Martifio Gdmez, Antonio

Vieites Baptista de Sousa, Juan Manuel (presidente)

Rodriguez Iglesias, Ignacio (secretario)

Desculpan asistencia:

Macho Senra, Antonio
Martinez Alonso, David

O mércores, dia 10 de xuno de 2026, as 16:15 h., celebrouse reunion ordinaria da Comision
Econdmica do Consello Social da Universidade de Vigo co obxecto de tratar os seguintes puntos da orde
do dia:

ORDE DO DiA

1. Aprobacion, se procede, da acta da sesion anterior (11.05.2026).

2. Informe do presidente.

3. Presentacion da liquidacion provisional do orzamento e do remanente de tesouraria
resultante do orzamento de 2025 da Universidade de Vigo, consonte o disposto no
artigo 57 da LOSU. Presentacion do calculo provisional de remanente do exercicio.

4. Informe de aproveitamento e aplicacion das recomendacions da auditoria operativa
sobre “Intervencién dos gastos mais representativos da universidade: capitulo I”.
Medidas que se estan a aplicar.

5. Eleccion dun novo ambito para a realizaciéon dun informe de auditoria operativa
“Proposta propia para abordar a Programacion plurianual de financiamento da
universidade indicada na LOSU. Analise das diferentes iniciativas doutras universidades
do SUG".

6. Informe sobre os convenios asinados pola Universidade de Vigo durante o mes de abril
de 2026.

7. Rogos e preguntas.

O presidente agradece a asistencia dos presentes, en especial a do xefe do Servizo de
Contabilidade, Orzamentos e Tesouraria, Mauricio Garcia Romaris, que asiste convocado para informar
dentro do punto dous.

A xerente, Yolanda Lesmes, fai entrega de tres informes de situacion e contexto. Liguidacion
provisional do exercicio orzamentario 2025, Extracto provisional da Memoria de contas anuais de 2025, e
Memoria economica e organizativa 2025 (Estado da Universidade de Vigo: transparencia, escala e
impacto). Todos €eles, pola sua importancia, seran remitidos para cofecemento de todos os membros do
Consello Social.

PUNTO 1

Aprobacion, se procede, da acta da sesion anterior (11.05.2026).
e Aprobase por asentimento.

PUNTO 2

Informe do presidente.

Sublifia Juan Manuel Vieites que coa orde do dia da reunion téntase dar cumprimento por parte do
Consello Social a liquidacion provisional do orzamento (ainda sen dispor do avance de auditoria), e
preténdese actualizar e cofecer a situacion de asuntos relevantes ante o inminente cambio de Xerencia.
Neste senso agradece especialmente os documentados e informes que aporta Yolanda Lesmes nesta
sesion.

Os presentes revisan, comentan e dan a sla conformidade & carta de desaprobacion pola
actuacion da Mesa e o Servizo de Contratacion durante o procedemento de licitacion da auditoria de
contas, que se remitira dende o Consello Social aos responsables da Universidade de Vigo. O presidente
agradece as aportacions para a elaboracion do texto final.

Sobre a resolucién da salvidade relativa ao inventario do inmobilizado material, agradece a nova
comunicacion entregada pola Xerencia (da que se remitiu copia aos membros), na que da conta de que a
regularizacion do inventario estd rematada e que o resultado difire en -17 milldns, e informa de que
seguird o criterio de aflorar todo o erro que se cometeu no seu dia no traspaso da informacion entre
aplicativos, de xeito que cando se poida pechar o balance de situacion, se reflectirda a realidade
patrimonial plenamente actualizada, polo que ainda que saia en perdas este ano, amosara unha situacion
real positiva en futuros exercicios, e levantara a salvidade das auditorias. Presidente e xerente coinciden
en preguntarse por que a salvidade non se fixo por parte da auditoria nos exercicios nos que se produciu
0 erro, e esperaron tantos anos para pofelo de manifesto.

A xerente deixa constancia expresa -e pide que asi conste- do seu recofiecemento ao
“extraordinario traballo e esforzo” do responsable do Servizo de Contabilidade, Mauricio Garcia, e de Juan
Ausin, de ATIC, para resolver este asunto. O presidente conclie que “debemos felicitarnos por resolver
isto entre todos”. Agradece o traballo feito e confia en que o auditor este ano dea por bo o axuste para
levantar a salvidade, entendendo que se trata dun axuste contable que non afecta a nivel orzamentario.

e A Comision ddse por informada.

O presidente pregunta neste intre pola evolucion e os prazos do traballo do equipo auditor. Os
representantes economicos presentes admiten certa sorpresa e preocupacion pola cadencia seguida tras
un primeiro contacto.

PUNTO 3

Presentacion da liquidacion provisional do orzamento e do remanente de tesouraria resultante do
orzamento de 2025 da Universidade de Vigo, consonte o disposto no artigo 57 da LOSU. Presentacion do
calculo provisional de remanente do exercicio.

Analizada a liquidacion provisional do exercicio de 2025, que presenta un resultado axustado
negativo de 490.381,15€. O presidente afirma que a cifra “non sendo boa, non é alarmante” tras os
resultados dos exercicios, e salienta que o remanente de tesouraria disponible provisional ascende a
+5.282.645,10€, polo que, ao ser positivo, esta comision non precisa intervir para corrixir posibles
desequilibrios.

Entrando no detalle, o presidente comenta os seguintes puntos, por importancia:

¢ Que o remanente de tesouraria dispoiible presenta un gran descenso (-4.836.440€)
entre 2024 e 2025, deixando o remanente de libre disposicion en +5.282.645€. Apunta
que de pechar na mesma evolucidon no exercicio 2026 teriase consumido na totalidade,
“cuestion xa adiantada polo Consello Social nos Uultimos exercicios ao aprobar as
liquidaciéns nos orzamentos iniciais presentados polo equipo de goberno”.
Expdn a preocupacion pola evolucion deste remanente e o posible desequilibrio
orzamentario que se pode atopar o futuro goberno.
Relacionado con isto, tamén repara en que o capitulo VIII de ingresos, que
corresponde ao uso do remanente para financiar o orzamento de gastos, sufriu
modificacions positivas durante 2025 de +31.967.545,31€, o que poderia significar “unha
mala prevision a hora de confeccionar o orzamento do exercicio”, xa que o remanente
inicial era de 29.251.325€, polo que as modificacions foron superiores incluso ao dato
inicial. Engade que este dato tamén topa co historico comparativo xa que en 2024 se
modificaron 23,5M€, e 14,5 milldns en 2023.

e Os gastos de persoal, sinala o presidente, que medraron entre un exercicio e o anterior
nun 3,39%, superior ao aumento da masa salarial aprobado pola Xunta para 2025, “o
que incrementa a preocupacion xa expresada por esta comision” en canto ao desfase
neste capitulo”.

e Por Ultimo, alerta de que a mala prevision ao facer os orzamentos, ("sobre o que esta
comision xa se pronunciou nas reunions de aprobacion e de liquidacion do orzamento de
2024"), poderia prexudicar 4 institucion xa que se volve a observar que a execucion dos
ingresos queda por baixo do 80%, circunstancia que puidera causar unha diminucion
na obtencién de fondos do Plan de Financiacion do SUG.

Tras pedir que a documentacion que se remite & comision sexa elaborada en todo momento co
rigor e a profesionalidade habituais, xa que neste caso non se deu, ao ser presentada con diferentes
formatos entre columnas, (unhas con decimais, outras sen eles, e mesmo columnas en branco) o que
dificultou a sua interpretacion e analise, Juan Manuel Vieites expdn dlas grandes interrogantes:

1. ¢Por que os gastos de persoal se incrementan entre exercicios un 3,39%, cantidade que
excede o aumento aprobado pola Xunta para 2025 (+1,62%) dato que se incluiu no
orzamento de 2025?

2. ¢Como se explica o descenso tan elevado do remanente de tesouraria dispofiible, deixando
o remanente de libre disposicién unicamente en +5.282.645,10€? {Con que estimacion se
espera pechar o exercicio 2026, talvez en negativo?

No primeiro caso informa a xerente que, o incremento débese en boa medida & contratacion de
profesores para as novas titulaciéns implantadas hai tres anos, engadindo que a Xunta non contemplou
elevar o limite da masa salarial, polo que hai un estancamento dende 2021, e afirmando que “se nos
axustasemos, non cubririamos as necesidades de servizo”; ademais da necesidade de atender as novas
titulacions, outra razén é o envellecemento do cadro de persoal e o maior custe que comporta. Entre
outras causas cita tamén o pagamento por sentenzas, ou o cumprimento de obrigas marcadas pola LOSU
que se esta a facer con cargo ao orzamento.

Respecto da segunda cuestién, o xefe do Servizo de Contabilidade explica que a diminucidon no
remanente de tesouraria non afectado débese a varios factores. En primeiro lugar, hai unha pequena
diminucién dos fondos liquidos en bancos, de algo mais de medio millon de euros. Tamén se
incrementaron as obrigas pendentes de pago, debido especialmente a que quedou pendente de imputar
ao orzamento o importe do incremento retributivo do 2,5%. Engade Mauricio Garcia que isto provocou
unha diminucidon no remanente de tesouraria total de algo mais de 1.600.000 euros. En canto ao
remanente de tesouraria non afectado, indica que incidiu a maiores o incremento no exceso de
financiacion afectada, debido a que en 2025 se produciron unhas desviacions positivas de financiamento
de case 4M€, que se suman aos 70 milléns existentes a finais do exercicio 2024, chegando o exceso de
financiamento afectado ata os 74 milldns. Conclie que o remanente en bruto non variou moito respecto
do ano pasado, e afirma non estar preocupado.

Os asistentes participan nun intercambio de reflexions, suxestiéns e opinidons que pecha o
presidente pedindo a maxima prudencia na contratacién, e maximo rigor en todas as decision que tefian
implicacions econdmicas, e que asi se lle traslade & nova Xerencia como posicionamento firme da
Comisién Economica.

e A Comision ddse por informada.
PUNTO 4

Informe de aproveitamento e aplicacion das recomendacions da auditoria operativa sobre “Intervencion
dos gastos mdis representativos da universidade: capitulo I”. Medidas que se estan a aplicar.

Remitese o presidente & comision de decembro de 2025, cando se deu traslado a xerente da
observacion recollida na auditoria instando a “necesidade de que a Universidade de Vigo mellore os
controis tanto no proceso de contratacion de persoal investigador como no cumprimento da lexislacion
vixente en materia de control horario e avaliacion de desempefio”. Asi mesmo lembra que xa antes, na
comisién de xuio de 2024, pediraselle que tivese en conta a observacion & hora de planificar as politicas
de contratacion e control de recursos humanos. Juan Manuel Vieites manifesta que nesta sesion
solicitanse novos datos actualizados de que se estd a facer, para saber como queda este asunto ante a

chegada da nova Xerencia.

Yolanda Lesmes informa dalgunhas accidns concretas nas que se ten avanzado, pero advirte que é
preciso un “clima social sosegado” para acometer as accions, polo que considera que o inminente cambio
de goberno da Universidade de Vigo, con seis anos por diante, € o momento axeitado para dar
cumprimento a esa obriga legal que ademais permitiria detectar campos de mellora e desefiar un cadro
de persoal e unha RPT acaida ao servizo publico que presta.

e A comision ddse por informada.
PUNTO 5

FEleccion dun novo ambito para a realizacion dun informe de auditoria operativa "Proposta propia para
abordar a Programacion plurianual de financiamento da universidade indicada na LOSU. Andlise das
diferentes iniciativas doutras universidades do SUG”.

Remitese o presidente a unha pasada comision na que se falou da nova competencia que lle
recofiecia a LOSU aos consellos sociais: (“Aprobar, a proposta do Consello de Goberno, o Plan plurianual
de financiacién da universidade, e facer o seguimento”). Entende que neste escenario parece oportuno
solicitar do equipo auditor unha andlise das iniciativas que puideran estar adoptando as outras
universidades do Sistema Universitario Galego (SUG), ademais dunha proposta propia para propofier e
anticipar un modelo para a programacion plurianual de financiacién, unha tarefa compartida entre
Consello Social, Consello de Goberno e Comunidade Auténoma.

Propon encargar unha auditoria operativa de "Proposta propia para expor a Programacion
plurianual do financiamento da universidade, consonte a LOSU, e analise das iniciativas que estan a
acometer as outras universidades do SUG”".

o A Comision dé a sua conformidade.

PUNTO 6

Informe sobre os convenios asinados pola Universidade de Vigo durante o mes de abril de 2026.
e A Comision ddse por informada.

PUNTO 7

Rogos e preguntas.

Os presentes converien en agradecer a Yolanda Lesmes as aportacions que fixo @ comision durante
a sUa estadia como responsable da Xerencia, ao que responde a aludida cun agradecemento reciproco
aos membros da comisidn, “porque o obxectivo comln é a Universidade de Vigo, e cada un aportou
dende o seu lado”.

E non habendo mais asuntos que tratar, levantase a sesion as 18:00 horas do 10 de xufio de
2026, da que eu como secretario dou fe, co visto e prace do presidente.

VO, e pr.,
O presidente, O secretario,
Juan Manuel Vieites Baptista de Sousa Ignacio Rodriguez Iglesias
(Asinado na data da sinatura dixital) (Asinado na data da sinatura dixital)
Firmado
Juan Manuel digitalmente por
Vieites Juan Manuel RODRIGUEZ Firmado digitalmente
Vieites Baptista IGLESIAS f’g{;?gﬁgﬁ:éo_

Ba ptista de de Sousa IGNACIO - 349084200

. Fecha: 2026.10.19
Sousa ggcrgaoﬁofg;goB 34908420D 194320 10700

